
Efni: Lýsing – Breyting á aðalskipulagi Ölfuss 2020-2036 - Stóragerði -lóð 1 

 

Vísað er til erindis skipulagsfulltrúa Sveitarfélagsins Ölfuss er barst 3. apríl sl. þar sem óskað 

er umsagnar Umhverfisstofnunar um lýsingu vegna breytingar á aðalskipulagi Ölfuss 2020-

2036 fyrir Stóragerði . 

Í greinargerð kemur fram breytingin nær til hluta íbúðarbyggðar Stóragerði (ÍB18) þar sem 

fyrirhugað er fjölga íbúðum úr fjórum í fimm að ósk landeiganda Stóragerði lóð 1 sem 

hyggst skipta lóð sinni í tvennt. Þar að auki verður gerð breyting á skilmálum svæðis sem 

heimilar möguleika á minniháttar atvinnustarfsemi, nú þegar er heimilt að stunda léttan 

iðnað innan svæðisins. 

Hraun 

Umhverfisstofnun bendir á að hraunið sem fjallað er um nýtur sérstakrar verndar samkvæmt 

61. gr. laga nr. 60/2013 um náttúruvernd.  

Í 61. gr. laganna er kveðið á um sérstaka vernd þeirra vistkerfa og jarðminja sem taldar eru 

upp í 1. mgr. og 2. mgr. sama ákvæðis. Samkvæmt 3. mgr. ákvæðisins ber að forðast röskun 

þeirra náttúrufyrirbæra, sem undir greinina falla, nema brýna nauðsyn beri til og ljóst að 

aðrir kostir séu ekki fyrir hendi. Í greinargerð með frumvarpi til laga um náttúruvernd er með 

orðalaginu „brýn nauðsyn“ lögð áhersla á að einungis mjög ríkir hagsmunir geti réttlætt 

röskun og þá fyrst og fremst brýnir almannahagsmunir. 

Umhverfisstofnun leggur áherslu á að fjallað sé um hraunið í tillögunni og í umhverfismati 

með viðeigandi matsspurningum og það komi fram hvaða leiðir verði farnar til þess að 

forðast rask þess sbr. 61. gr. náttúruverndarlaga og hvaða valkostir séu skoðaðir. 

Umhverfisstofnun bendir á að ef tillagan gerir ráð fyrir röskun á hrauni þurfi að rökstyðja þá 

ákvörðun og gera grein fyrir öðrum kostum sem skoðaðir hafa verið sem mögulegir 

valkostir við útfærslu framkvæmdarinnar og ástæðum þess að þeir urðu ekki fyrir valinu. 

Umhverfisstofnun bendir á mikilvægi þess að við valkostagreiningu séu verndargildi 

hraunasvæða  metin og m.a. tekið  tillit til jarðmyndana, s.s. gíga, hrauntraða og hraunfláka.  

Fuglalíf 

Þar sem að framkvæmdin er innan mikilvægs fuglalsvæðis er mikilvægt að fjallað sé um áhrif 

tillögunnar á fuglalíf. 



 

 

Virðingarfyllst, 

 

Axel Benediktsson 

sérfræðingur 

Rakel Sæmundsdóttir 
sérfræðingur 

